
SOALAN LAZIM (FAQ) 

AKAUN GAJI CIMB 
 

Akaun Gaji CIMB 

  

1. Apakah Akaun Gaji CIMB? 

 

Akaun Gaji CIMB adalah akaun simpanan untuk pelanggan menerima gaji melalui CIMB Bank, dan ia 

menawarkan perlindungan Takaful Tempoh Berkumpulan tanpa caj (“Perlindungan Takaful”), tertakluk 

kepada kriteria kelayakan. 

 

2. Adakah saya secara automatik menjadi pelanggan CIMB@Work apabila membuka akaun ini? 

 

Tidak. Anda akan didaftarkan secara automatik dalam program CIMB@Work, tetapi penerimaan anda 

sebagai Pelanggan CIMB@Work tertakluk kepada syarat kelayakan yang dinyatakan dalam Terma 

dan Syarat CIMB@Work.  

 

3. Bagaimana saya boleh membuka Akaun Gaji CIMB? 

 

Anda boleh mengunjungi mana-mana cawangan CIMB yang terdekat untuk membuka Akaun Gaji 

CIMB. Klik sini  untuk mendapatkan lokasi cawangan CIMB yang terdekat dengan anda. 

 

4. Adakah Akaun Gaji CIMB dilindungi oleh PIDM? 

 

Ya. Akaun Gaji CIMB dilindungi oleh PIDM sehingga RM250,000 bagi setiap pendeposit. 

 

5.  Apakah syarat untuk menikmati Perlindungan Takaful? 

 

Pemegang Akaun Gaji CIMB yang memenuhi kriteria kelayakan di bawah akan menikmati 

Perlindungan Takaful tanpa caj – Pelan Takaful Tempoh Berkumpulan (GTTCW). 

 

a) Telah berjaya diterima sebagai Pelanggan CIMB@Work (seperti yang ditakrifkan dalam Terma 

dan Syarat CIMB@Work untuk Pekerja); dan 

b) Berumur antara lapan belas (18) hingga enam puluh sembilan (69) tahun (kedua duanya 

termasuk ), berdasarkan umur pada hari lahir terakhir; dan 

c) Mengekalkan purata baki bulanan (“MAB”) sekurang-kurangnya RM2,500 dalam Akaun Gaji 

CIMB mereka. 

 

Pemegang akaun yang memenuhi kriteria kelayakan dirujuk sebagai “Pemegang Akaun Layak” atau 

“Orang yang Dilindungi”. Sila maklum bahawa Perlindungan Takaful ini tidak tersedia untuk dibeli 

oleh pelanggan. 

 

6. Bolehkah saya membuka lebih daripada satu (1) Akaun Gaji CIMB? 

 

Ya, anda boleh membuka lebih daripada satu (1) Akaun Gaji CIMB, namun anda hanya layak untuk 

satu (1) Perlindungan Takaful tanpa mengira bilangan akaun yang anda miliki. 

 

 

 

 

https://www.cimb.com.my/bm/personal/help-support/locate-us.html

Manfaat Perlindungan Takaful 

 

7. Apakah Perlindungan Takaful ini? 

 

Perlindungan Takaful ini disediakan di bawah pelan Takaful Tempoh Berkumpulan yang diuruskan oleh 

Sun Life Malaysia Takaful Berhad (“SLMT”), di mana Pemegang Akaun Layak berhak menerima 

bayaran sekaligus antara RM5,000 hingga RM200,000 sekiranya didiagnosis dengan mana-mana satu 

daripada tiga puluh enam (36) penyakit kritikal (“CI”) yang dilindungi, atau sekiranya berlaku kematian 

atau hilang upaya menyeluruh dan kekal (“TPD”), tertakluk kepada terma dan syarat Perlindungan 

Takaful.  

 

Jumlah perlindungan bagi Penyakit Kritikal (CI), Kematian atau Hilang Upaya Menyeluruh dan Kekal 

(TPD) bagi mana-mana bulan tertentu adalah berdasarkan purata baki bulanan (“MAB”) dalam Akaun 

Gaji CIMB Pemegang Akaun Layak dua (2) bulan sebelum bulan perlindungan, seperti yang dinyatakan 

di bawah. Sehubungan itu, jumlah perlindungan mungkin berbeza setiap bulan. 

 

 

 

 

 

 

 

 

 

 

 

 

 

  

8. Bagaimanakah jumlah Perlindungan Takaful ditentukan? 

 

Jumlah perlindungan bagi Penyakit Kritikal (CI), Kematian atau Hilang Upaya Menyeluruh dan Kekal 

(TPD) adalah berdasarkan purata baki bulanan (“MAB”) dalam Akaun Gaji CIMB dua (2) bulan sebelum 

tarikh kejadian (kematian atau diagnosis CI atau TPD). Sebagai contoh, jumlah Perlindungan Takaful 

bagi Julai 2026 adalah berdasarkan MAB bulan Mei 2026. 

 

9. Bagaimanakah Purata Baki Bulanan (MAB) dikira? 

 

MAB dikira dengan: 

 

 
Jumlah baki akhir harian bagi bulan tersebut dalam Akaun Gaji CIMB  

Bilangan hari dalam bulan tersebut 

 
 
Contoh: untuk bulan Mei, MAB dikira seperti berikut:- 
 

 
Jumlah baki akhir harian dalam Akaun Gaji CIMB bagi bulan Mei 31 hari 

 

 

 

Purata Baki Bulanan  
(MAB) 

Jumlah Perlindungan CI / Kematian / 
TPD  

(Bayaran Sekaligus) 

≥ RM100,000 RM200,000 

RM50,000 - < RM100,000 RM100,000 

RM30,000 - < RM50,000 RM60,000 

RM20,000 - <RM30,000 RM40,000 

RM10,000 - < RM20,000 RM20,000 

RM5,000 - < RM10,000 RM10,000 

RM2,500 - < RM5,000 RM5,000 

10. Jika saya mempunyai lebih daripada satu Akaun Gaji CIMB, bagaimanakah MAB saya dikira? 

 

MAB dikira berdasarkan jumlah keseluruhan MAB bagi semua Akaun Gaji CIMB aktif di bawah 

pelanggan yang sama. Sila maklum bahawa pengiraan MAB ini hanya terpakai kepada pemegang 

akaun utama dan tidak termasuk pemegang akaun bersama. 

 

11. Bilakah Perlindungan Takaful saya bermula? 

 

Pemegang Akaun Layak akan didaftarkan untuk Perlindungan Takaful mulai hari pertama bulan 

ketiga (T+2 bulan) selepas memenuhi semua kriteria kelayakan. Sebagai contoh, Pelanggan A 

memenuhi kriteria kelayakan pada 16 Jun 2026 (bulan T), maka Tarikh Pendaftaran bagi 

Perlindungan Takaful beliau adalah pada 1 Ogos 2026 (T+2 bulan). 

 

Tempoh menunggu selama tiga (3) bulan akan dikenakan dari Tarikh Pendaftaran, termasuk 

pendaftaran awal dan pendaftaran semula selepas pembatalan. Tiada manfaat akan dibayar sekiranya 

Pemegang Akaun Layak meninggal dunia, mengalami TPD akibat sebab semula jadi atau didiagnosis 

dengan Penyakit Kritikal CI dalam tempoh menunggu tersebut. 

 

Oleh itu, dalam contoh ini, Perlindungan Takaful bagi Pelanggan A akan bermula pada 1 November 

2026 dan tuntutan hanya boleh dibuat selepas tarikh tersebut. 

 

12. Adakah terdapat tempoh menunggu? 

 

Ya. Tempoh menunggu selama tiga (3) bulan dikenakan dari Tarikh Pendaftaran, termasuk 

pendaftaran awal dan pendaftaran semula selepas pembatalan. 

 

13. Bagaimanakah bayaran Takaful saya dikira jika saya membuat tuntutan bagi CI, TPD atau 

Kematian? 

 

Perlindungan Takaful menyediakan satu jumlah perlindungan bersama, bukan jumlah berasingan bagi 

setiap manfaat. Ini bermaksud jumlah perlindungan yang sama (berdasarkan MAB Akaun Gaji CIMB 

anda dua bulan sebelum itu) akan digunakan untuk mengira manfaat Penyakit Kritikal (CI), TPD dan 

Kematian. 

 

Sebarang bayaran di bawah manfaat Penyakit Kritikal (CI) seperti Angioplasti dan Rawatan Invasif Lain 

bagi Penyakit Arteri Koronari, atau tuntutan TPD separa apabila mencapai had keseluruhan maksimum 

RM2,000,000 akan mengurangkan jumlah baki perlindungan yang tersedia bagi manfaat lain.  

 

Untuk membantu anda memahami, berikut adalah senario yang mungkin berlaku: 

• Senario A: Tuntutan CI berlaku pada Oktober 2026. 

Pelanggan didiagnosis dengan CI ketika jumlah perlindungan aktif (iaitu jumlah perlindungan) 

adalah RM100,000. Jumlah penuh akan dibayar dan sijil Takaful akan ditamatkan serta-merta 

selepas bayaran penuh dibuat. 

 

Bulan Perkara Butiran 

Oktober 2026 

Jumlah Perlindungan RM100,000 

Bayaran Tuntutan CI RM100,000 

Baki Jumlah 
Perlindungan 

RM0 

 Status Perlindungan 
Takaful 

Sijil Takaful akan ditamatkan selepas bayaran 
penuh Jumlah Perlindungan dibuat. Pelanggan 
tidak akan layak untuk pendaftaran semula pada 
tahun-tahun berikutnya. 

Nota: Bagi tuntutan CI, notis bertulis awal mengenai tuntutan penyakit kritikal yang akan dikemukakan 

hendaklah diberikan kepada SLMT dalam tempoh 30 hari dari tarikh diagnosis penyakit kritikal oleh orang 

yang dilindungi. Kegagalan untuk memberikan notis bertulis kepada SLMT dalam tempoh 30 hari dari tarikh 

diagnosis penyakit kritikal tidak akan membatalkan mana-mana tuntutan sekiranya dapat dibuktikan bahawa 

adalah tidak munasabah untuk memberikan notis tersebut dalam tempoh berkenaan, dan notis tersebut 

hendaklah diberikan kepada SLMT dalam tempoh dua belas (12) bulan dari tarikh diagnosis penyakit kritikal.  

• Senario B: Tuntutan Angioplasti dan Rawatan Invasif Lain untuk Penyakit Arteri Koronari 

berlaku pada Oktober 2026. 

Pelanggan didiagnosis dengan Angioplasti dan Rawatan Invasif Lain untuk Penyakit Arteri Koronari 

ketika jumlah perlindungan aktif (iaitu jumlah perlindungan) adalah RM100,000, namun hanya 

sebahagian daripada jumlah bayaran dituntut. Memandangkan tuntutan manfaat Angioplasti tidak 

menggunakan keseluruhan jumlah perlindungan, perlindungan Takaful kekal aktif dan pelanggan 

akan menikmati jumlah perlindungan yang lebih tinggi bermula November 2026 selepas 

meningkatkan MAB dalam Akaun Gaji CIMB. 

 

Bulan Perkara Butiran 

Oktober 2026 

Jumlah Perlindungan  RM100,000 

Bayaran Tuntutan 
Angioplasti 

RM10,000 (10%, tertakluk kepada had 
maksimum sebanyak RM25,000) 

Baki Jumlah 
Perlindungan 

RM90,000 

November 2026 

Jumlah Perlindungan 
(Dinaikkan) 

RM200,000 

Baki Jumlah 
Perlindungan 

RM200,000 – RM10,000 = RM190,000 
 

 Status Perlindungan 
Takaful 

Memandangkan tuntutan CI tidak 
menggunakan keseluruhan jumlah 
perlindungan, Perlindungan Takaful kekal aktif 
dan pelanggan menikmati jumlah perlindungan 
yang lebih tinggi bermula November 2026. 

Nota:  

i. Bayaran di bawah manfaat Accelerated Critical Illness (Penyakit Kritikal) (ACI), contohnya Angioplasti dan 

Rawatan Invasif Lain untuk Penyakit Arteri Koronari, akan mengurangkan secara kekal baki jumlah 

perlindungan keseluruhan yang dikongsi. 

ii. Bagi Angioplasti dan Rawatan Invasif Lain untuk Penyakit Arteri Koronari, manfaat yang dibayar adalah 

terhad kepada 10% daripada jumlah perlindungan dan tertakluk kepada had maksimum sebanyak 

RM25,000. 

• Senario C: Tuntutan TPD penuh pada Disember 2026 selepas tuntutan Angioplasti dan 

Rawatan Invasif Lain untuk Penyakit Arteri Koronari. 

Pelanggan telah membuat tuntutan manfaat Angioplasti sebanyak RM15,000 pada Oktober 2026 

dan seterusnya membuat tuntutan TPD pada Disember 2026. Memandangkan bayaran tuntutan 

manfaat Angioplasti terdahulu adalah RM15,000, jumlah tuntutan TPD yang dibayar adalah 

RM185,000. 

 

Bulan Perkara Butiran 

Disember 2026 

Jumlah Perlindungan RM200,000 

Bayaran Tuntutan 
Angioplasti Terdahulu 
(Oktober 2026) 

RM15,000 

Bayaran Tuntutan TPD RM200,000 – RM15,000 = RM185,000 

Baki Jumlah 
Perlindungan 

RM0 

 Status Perlindungan 
Takaful 

Sijil Takaful akan ditamatkan selepas bayaran 
penuh Jumlah Perlindungan dibuat. Pelanggan 
tidak akan layak untuk pendaftaran semula pada 
tahun-tahun berikutnya. 

Nota: Bagi tuntutan TPD, notis bertulis awal mengenai kecederaan atau penyakit yang mana tuntutan akan 

dikemukakan hendaklah diberikan kepada SLMT dalam tempoh 30 hari selepas tarikh berlakunya hilang 

upaya tersebut oleh orang yang dilindungi. Kegagalan untuk memberikan notis dalam tempoh 30 hari selepas 

tarikh berlakunya hilang upaya tersebut tidak akan menyebabkan tuntutan terbatal sekiranya dapat dibuktikan 

bahawa adalah tidak munasabah untuk memberikan notis tersebut dalam tempoh berkenaan, dan notis 

tersebut hendaklah diberikan kepada SLMT dalam tempoh dua belas (12) bulan selepas tarikh berlakunya 

hilang upaya tersebut. 

• Senario D: Pelanggan tidak lagi ditag sebagai CIMB@Work. 
Pelanggan meninggal dunia pada Oktober 2026. Majikan pelanggan berhenti mengkreditkan gaji 

mulai November 2026, dan pelanggan tidak lagi ditag sebagai CIMB@Work pada Februari 2027. 

Pada Mac 2027, keluarga pelanggan mengemukakan tuntutan Kematian kepada SLMT. Jumlah 

tuntutan kematian yang akan dibayar kepada keluarga pelanggan adalah berdasarkan jumlah 

perlindungan pada bulan kematian berlaku. Status CIMB@Work tidak akan menjejaskan jumlah 

tuntutan. Dalam senario ini, keluarga akan menerima bayaran sebanyak RM200,000.  

Bulan Perkara Butiran 

Oktober 2026  Jumlah Perlindungan RM200,000 

Pelanggan Meninggal Dunia 

Februari 2027 Pelanggan tidak lagi ditag di bawah CIMB@Work 

  Mac 2027 
Bayaran tuntutan kematian 
dibayar kepada keluarga 
pelanggan 

RM200,000 

 
Status Perlindungan 
Takaful 

Sijil Takaful akan ditamatkan selepas 
bayaran penuh Jumlah Perlindungan 
dibuat.  

 Nota: Bagi tuntutan kematian, sejurus selepas berlakunya kematian, sila kemukakan kepada SLMT semua 

maklumat yang diperlukan untuk menentukan sama ada manfaat boleh dibayar, tanpa sebarang kos kepada 

SLMT, dalam tempoh 30 hari dari tarikh kematian. Kegagalan untuk memberikan notis bertulis kepada SLMT 

dalam tempoh 30 hari dari tarikh kematian tidak akan menyebabkan tuntutan terbatal sekiranya dapat 

dibuktikan bahawa adalah tidak munasabah untuk memberikan notis tersebut dalam tempoh berkenaan, dan 

notis tersebut hendaklah diberikan kepada SLMT dalam tempoh dua belas (12) bulan dari tarikh kematian.  

• Senario E: Pelanggan membuat tuntutan Angioplasti dan Rawatan Invasif Lain 

untuk Penyakit Arteri Koronari dan MAB menurun selepas itu. 
Pelanggan membuat tuntutan manfaat Angioplasti sebanyak RM10,000 pada Oktober 2026. Pada 

Disember 2026, jumlah perlindungan pelanggan menurun kepada RM10,000, menyebabkan baki 

jumlah perlindungan bagi Disember 2026 menjadi RM0. Sekiranya pelanggan mengemukakan 

tuntutan dalam bulan Disember 2026, pelanggan tidak akan menerima sebarang bayaran dan sijil 

Takaful mereka akan ditamatkan. Pelanggan tidak akan didaftarkan semula pada tahun-tahun 

berikutnya. 

Bulan Perkara Butiran 

Oktober 2026 

Jumlah Perlindungan RM100,000 

Bayaran Tuntutan 
Angioplasti 

RM10,000 (10%, tertakluk kepada had maksimum 
sebanyak RM25,000) 

Baki Jumlah 
Perlindungan 

RM90,000 

Disember 2026 

Jumlah Perlindungan 
(Diturunkan) 

RM10,000 

Bayaran Tuntutan CI Bayaran tuntutan adalah RM0, kerana Jumlah 
Perlindungan yang Diturunkan akan ditolak 
daripada bayaran tuntutan Angioplasti pada 
Oktober 2026. 

 Status Perlindungan 
Takaful 

Perlindungan pelanggan akan kekal berkuat 
kuasa sekiranya TIADA tuntutan Kematian / TPD 
/ CI dibuat pada Oktober 2026. 
 
Sekiranya terdapat tuntutan dibuat pada 
Disember 2026, pelanggan tidak akan menerima 
sebarang bayaran dan sijil Takaful mereka akan 
ditamatkan. Pelanggan tidak akan layak untuk 
pendaftaran semula pada tahun-tahun 
berikutnya. 

  Nota: Jumlah perlindungan = Jumlah perlindungan terkini – jumlah tuntutan yang telah dibuat. 
 

• Senario F: Pelanggan telah membuat tuntutan Angioplasti dan Rawatan Invasif Lain 

untuk Penyakit Arteri Koronari dan kemudian membuat tuntutan Penyakit Kritikal 

(CI) lain selepas itu. 
Pelanggan membuat tuntutan manfaat Angioplasti sebanyak RM10,000 pada Oktober 2026. Pada 

Disember 2026, pelanggan membuat tuntutan manfaat Penyakit Kritikal (CI). Bayaran sekaligus 

bagi baki jumlah perlindungan akan dibayar kepada pelanggan.  

Bulan Perkara Butiran 

Oktober 2026 

Jumlah Perlindungan RM100,000 

Bayaran Tuntutan 
Angioplasti 

RM10,000 (10%, tertakluk kepada had 
maksimum sebanyak RM25,000) 

Baki Jumlah 
Perlindungan 

RM90,000 

Disember 2026 

Jumlah Perlindungan 
(Dinaikkan) 

RM200,000 

Bayaran Tuntutan CI Bayaran tuntutan adalah RM190,000, kerana 
Jumlah Perlindungan (Dinaikkan) akan ditolak 
daripada bayaran tuntutan Angioplasti pada 
Oktober 2026. 

 Status Perlindungan 
Takaful 

Sijil Takaful akan ditamatkan selepas bayaran 
penuh Jumlah Perlindungan dibuat. Pelanggan 
tidak akan layak untuk pendaftaran semula pada 
tahun-tahun berikutnya. 

 

• Senario G: Pelanggan mempunyai kontrak/sijil SLMT sedia ada yang menyediakan 

perlindungan TPD sebanyak RM1,900,000. 
Pelanggan mempunyai kontrak/sijil SLMT sedia ada yang menyediakan perlindungan TPD 

sebanyak RM1,900,000. Pelanggan sebelum ini telah menerima bayaran tuntutan TPD sebanyak 

RM1,900,000. Pada Oktober 2026, pelanggan mengemukakan tuntutan baharu di bawah Pelan 

Takaful Berjangka Berkumpulan Akaun Gaji CIMB dengan jumlah perlindungan sebanyak 

RM150,000.  

 

Berdasarkan had keseluruhan sebanyak RM2,000,000 bagi manfaat TPD yang boleh dibayar 

kepada setiap individu merentasi semua kontrak atau sijil berkumpulan yang dikeluarkan oleh 

SLMT, hanya RM100,000 akan dibayar. 

Bulan Perkara Butiran 

Oktober 2026 

Bayaran Tuntutan TPD 
Terdahulu di bawah 
kontrak/sijil SLMT 
sedia ada pelanggan 

RM1,900,000 

Jumlah Perlindungan 
(Pelan Takaful 
Berjangka 
Berkumpulan Akaun 
Gaji CIMB) 

RM150,000 

Bayaran Tuntutan TPD RM2,000,000 – RM1,900,000 = RM100,000 

 Status Perlindungan 
Takaful 

Selepas tuntutan TPD, perlindungan pelanggan 
akan kekal berkuat kuasa dengan baki 
RM50,000 yang boleh digunakan untuk tuntutan 
Kematian atau Penyakit Kritikal (CI) pada masa 
akan datang 

 

14. Apakah Penyakit Kritikal Dipercepatkan (Accelerated Critical Illness, ACI)? 

 

Penyakit Kritikal Dipercepatkan, ACI ialah satu manfaat yang membayar sebahagian daripada jumlah 

perlindungan anda lebih awal apabila anda didiagnosis dengan penyakit kritikal yang dilindungi. 

Memandangkan bayaran ACI diambil daripada jumlah perlindungan keseluruhan sedia ada anda, ia 

akan mengurangkan secara kekal baki manfaat bagi Kematian / TPD / CI. Sebagai contoh, jika anda 

membuat tuntutan ACI bagi Angioplasti dan Rawatan Invasif Lain untuk Penyakit Arteri Koronari, 

jumlah yang dibayar akan ditolak daripada jumlah perlindungan keseluruhan yang dikongsi, sekali gus 

mengurangkan baki yang tersedia untuk tuntutan pada masa akan datang. 

 

15. Berapa lama tempoh Perlindungan Takaful saya berterusan? 

 

Perlindungan anda akan berterusan sehingga anda mencapai umur 70 tahun (pada ulang tahun 

bulanan selepas hari lahir ke-70 anda). 

16. Apakah definisi keadaan sedia ada (Pre-Existing Condition, PEC)? 

 

Keadaan sedia ada (Pre-Existing Condition, PEC) bermaksud sebarang kecederaan, penyakit, 

keadaan atau simptom yang wujud sebelum tarikh permulaan Perlindungan Takaful. Seseorang yang 

Dilindungi boleh dianggap mempunyai pengetahuan munasabah mengenai penyakit sedia ada 

sekiranya keadaan tersebut adalah salah satu yang mana: 

a) rawatan, ubat-ubatan, nasihat atau diagnosis telah diperoleh atau diterima; 

b) seseorang yang biasa dan berhemah dengan kecederaan, penyakit, keadaan atau simptom 

tersebut akan mendapatkan nasihat atau rawatan berkaitan kesihatannya; atau 

c) orang yang dilindungi mengetahui kewujudan keadaan tersebut, sama ada rawatan, ubat-ubatan, 

nasihat atau diagnosis telah diperoleh atau diterima atau tidak. 

 

17. Apakah yang tidak dilindungi di bawah Perlindungan Takaful ini? 

 

Bagi manfaat Kematian, perkara berikut tidak akan dibayar: 

• Kematian akibat bunuh diri (waras atau tidak waras) dalam tempoh 12 bulan pertama dari tarikh 
permulaan Perlindungan Takaful. 

• Kematian akibat keadaan sedia ada (PEC) dalam tempoh 12 bulan pertama dari tarikh permulaan 
Perlindungan Takaful. 

      Pengecualian kematian ini tidak lagi terpakai selepas tahun pertama perlindungan. 
 

Bagi TPD, perkara berikut tidak akan dibayar: 

• Peperangan, pencerobohan, tindakan musuh asing, permusuhan atau operasi perang (sama ada 
perang diisytiharkan atau tidak), perang saudara, pemberontakan, revolusi, kebangkitan, 
kekacauan awam yang mencapai tahap pemberontakan, kuasa ketenteraan atau rampasan kuasa; 

• Memasuki, mengendalikan atau menyelenggara, menaiki atau turun daripada atau dengan mana-
mana peranti atau kenderaan udara kecuali ketika orang yang dilindungi berada di dalam pesawat 
yang dikendalikan oleh syarikat penerbangan komersial sebagai penumpang dalam penerbangan 
berjadual di laluan penumpang yang ditetapkan; 

• Berada di bawah pengaruh minuman keras yang memabukkan, bahan memabukkan, sebarang 
narkotik atau dadah; 

• Cubaan membunuh diri (sama ada waras atau tidak waras), perbuatan tidak bermoral atau 
kecederaan diri yang disengajakan; 

• Penglibatan dalam pelanggaran undang-undang (kecuali sebagai pihak yang tidak bersalah) atau 
keanggotaan dalam organisasi haram; 

• Sindrom Kurang Daya Tahan Penyakit (AIDS), komplikasi berkaitan AIDS, jangkitan Virus Kurang 
Daya Tahan Manusia (HIV), kecuali AIDS akibat pemindahan darah; 

• Penyertaan dalam sebarang sukan atau aktiviti berbahaya, termasuk tetapi tidak terhad kepada 
aktiviti udara, panjat tebing atau mendaki gunung, aktiviti bawah air, perlumbaan dalam apa jua 
bentuk selain berjalan kaki, dan sebagainya; atau 

• Keadaan sedia ada (PEC) dalam tempoh dua belas (12) bulan pertama dari tarikh permulaan sijil. 
Pengecualian PEC ini tidak lagi terpakai selepas tahun pertama perlindungan. 

 
Bagi Penyakit Kritikal (CI), perkara berikut tidak akan dibayar untuk: 

• Keadaan sedia ada (PEC) 

• Perang, pencerobohan, tindakan musuh asing, permusuhan atau operasi seperti perang (sama 
ada perang diisytiharkan atau tidak), perang saudara, pemberontakan, revolusi, kebangkitan, 
kekacauan awam yang mencapai tahap pemberontakan, kuasa ketenteraan atau rampasan kuasa; 

• Memasuki, mengendalikan atau menyelenggara, menaiki atau turun daripada atau dengan mana-
mana peranti atau kenderaan udara kecuali ketika orang yang dilindungi berada di dalam pesawat 
yang dikendalikan oleh syarikat penerbangan komersial sebagai penumpang dalam penerbangan 
berjadual di laluan penumpang yang ditetapkan; 

• Berada di bawah pengaruh minuman keras yang memabukkan, bahan memabukkan, sebarang 
dadah atau narkotik; 

• Penglibatan dalam pelanggaran undang-undang (kecuali sebagai pihak yang tidak bersalah) atau 
keanggotaan dalam organisasi haram; 

• Sindrom Kurang Daya Tahan Penyakit (AIDS), komplikasi berkaitan AIDS, jangkitan Virus Kurang 
Daya Tahan Manusia (HIV), kecuali AIDS akibat pemindahan darah; atau  

• Cubaan membunuh diri (sama ada waras atau tidak waras), atau kecederaan diri yang 
disengajakan. 

 
18. Adakah Perlindungan Takaful ini menyediakan perlindungan di seluruh dunia? 

 

Ya. Perlindungan Takaful ini tidak terhad kepada Malaysia sahaja. Tiada sebarang had geografi untuk 

manfaat Kematian, TPD atau Penyakit Kritikal, dan prosedur tuntutan turut merangkumi panduan bagi 

kes kematian yang berlaku di luar negara. 

 

19. Adakah pembayaran semua manfaat akan dibuat kepada Orang yang Dilindungi? 

 

Pembayaran bagi semua manfaat, kecuali manfaat kematian, akan dibuat kepada Orang yang 

Dilindungi. Bagi tuntutan kematian, pembayaran akan dibuat kepada penama yang dinamakan, atau 

sekiranya tiada penama, kepada wakil sah/waris yang berhak bagi si mati. 

 

20. Bagaimanakah saya mencalonkan penama? 

 

Untuk mencalonkan seseorang untuk menerima manfaat takaful sekiranya berlaku kematian, sama 

ada sebagai wasi (executor) atau sebagai benefisiari di bawah hibah bersyarat, anda perlu: 

• Melengkapkan borang penamaan Sun Life Malaysia yang boleh dimuat turun daripada laman web 

Sun Life Malaysia di Nomination-Form-Takaful; dan 

• Mengemukakan borang penamaan yang telah dilengkapkan (salinan imbasan atau gambar yang 

jelas), bersama dokumen sokongan yang berkaitan seperti yang dinyatakan dalam borang, kepada 

Sun Life Malaysia melalui e-mel di policy.admin@sunlifemalaysia.com. 

 

Sila maklum bahawa anda boleh mengemukakan borang penamaan baharu pada bila-bila masa 

sekiranya anda ingin membuat pindaan kepada penama anda. 

 

Lain-lain 

  

21. Adakah saya perlu mempunyai Akaun Gaji CIMB untuk menikmati Perlindungan Takaful tanpa 

caj? 

 

Ya, anda perlu menjadi pemegang Akaun Gaji CIMB dan memenuhi Kriteria Kelayakan seperti yang 

dinyatakan dalam Soalan 5 di atas. 

 

22. Bolehkah saya memindahkan Perlindungan Takaful kepada orang lain? 

 

Tidak, Perlindungan Takaful diberikan kepada Pemegang Akaun Layak dan tidak boleh dipindahkan 

kepada orang lain. 

 

23. Bilakah Perlindungan Takaful akan ditamatkan? 

 

Perlindungan Takaful bagi Orang yang Dilindungi akan ditamatkan serta-merta apabila mana-mana 

keadaan berikut berlaku: 

https://www.sunlifemalaysia.com/getmedia/4d528df2-2c7d-4416-945c-da8d6c1729b3/Nomination-Form-Takaful
mailto:policy.admin@sunlifemalaysia.com

a) Apabila Orang yang Dilindungi meninggal dunia;  
b) Apabila bayaran manfaat Kematian/TPD/CI dibayar kepada Orang yang Dilindungi, sekiranya 

jumlah tersebut adalah sama dengan jumlah perlindungan manfaat kematian. Sekiranya manfaat 
TPD/CI yang dibayar adalah kurang daripada jumlah perlindungan  manfaat kematian, sijil Takaful 
ini tidak akan ditamatkan dan akan terus berkuat kuasa untuk baki perlindungan manfaat 
kematian; 

c) Apabila Orang yang Dilindungi tidak lagi memenuhi kelayakan di bawah sijil Takaful ini;  
d) Apabila sijil Takaful ini diserahkan (surrender); 
e) Apabila sijil Takaful ini dibatalkan; atau;  
f) Apabila mencapai tarikh tamat manfaat bagi sijil Takaful ini seperti yang dimaklumkan oleh Sun 

Life Malaysia Takaful Berhad. 
 

 

Perkhidmatan & Tuntutan 

  

24. Di manakah saya boleh mendapatkan maklumat lanjut mengenai Perlindungan Takaful ini? 

 

Untuk Pertanyaan Am dan Maklumat Perlindungan: 

Sila layari laman sesawang CIMB untuk maklumat lanjut. 

 

Sekiranya terdapat sebarang pertanyaan, maklum balas, kebimbangan atau keperluan untuk 

mendapatkan maklumat tambahan, sila hubungi atau tulis kepada Sun Life Malaysia Takaful Berhad: 

 

 

Alamat  : Sun Life Malaysia Takaful Berhad 200501012215 (689263-M), 

     Level 11, 338 Jalan Tuanku Abdul Rahman, 

     50100 Kuala Lumpur 

No. Telefon  : 1300-88-5055 

E-mel  : wecare@sunlifemalaysia.com 

Laman Sesawang   : https://www.sunlifemalaysia.com/contact-us/enquiry-form/ 

  

Untuk Tuntutan dan Hal Berkaitan: 

Sila hubungi Khidmat Pelanggan Sun Life Malaysia Takaful Berhad melalui e-mel di 

wecare@sunlifemalaysia.com atau di talian 1300-88-5055. 

 

25. Apakah yang perlu saya lakukan jika terdapat perubahan pada butiran peribadi saya? 

 

Adalah penting untuk anda memaklumkan kepada CIMB sekiranya terdapat sebarang perubahan pada 

butiran hubungan anda. 

  

Anda boleh log masuk ke laman web CIMB Clicks > pilih ‘Kemas Kini Profil’ > ‘Kemas Kini Butiran 

Perhubungan’. Anda juga boleh memohon untuk mengemas kini butiran peribadi anda dengan 

menghubungi Unit Penyelesaian Pelanggan CIMB melalui e-mel di contactus@cimb.com atau di talian 

+603-6204 7788. 

 

 

26. Bagaimanakah saya membuat tuntutan Perlindungan Takaful? 

 

Untuk membuat tuntutan Perlindungan Takaful, sila rujuk perkara berikut: 

 

mailto:wecare@sunlifemalaysia.com
https://www.sunlifemalaysia.com/contact-us/enquiry-form/
mailto:wecare@sunlifemalaysia.com
mailto:contactus@cimb.com

(a) Pemberitahuan Tuntutan 

Semua notis tuntutan bertulis hendaklah dihantar kepada: 

 

Sun Life Malaysia Takaful Berhad 200501012215 (689263-M), 
Jabatan Tuntutan, 
Level 7, 338 Jalan Tuanku Abdul Rahman, 50100 Kuala Lumpur. 
No. Talian Khidmat Pelanggan: 1300-88-5055 
E-mel                      : wecare@sunlifemalaysia.com 
Laman Sesawang : https://www.sunlifemalaysia.com/client-care/make-a-claim 

 

(b) Prosedur Tuntutan 

Sila rujuk Sijil Takaful untuk arahan terperinci mengenai penghantaran tuntutan serta dokumen 

sokongan yang diperlukan. 

 

27. Apakah had masa maksimum untuk penghantaran tuntutan? 

 

Orang yang Dilindungi atau wakil sahnya hendaklah memberi notis tuntutan bertulis kepada ibu 

pejabat SLMT dalam tempoh 30 hari dari tarikh berlakunya kejadian yang dilindungi (iaitu Kematian / 

TPD / CI). Kegagalan untuk memberikan notis bertulis kepada SLMT dalam tempoh 30 hari dari 

tarikh berlakunya peristiwa yang dilindungi tidak akan menyebabkan tuntutan terbatal sekiranya 

dapat dibuktikan bahawa adalah tidak munasabah untuk memberikan notis tersebut dalam tempoh 

berkenaan, dan notis tersebut hendaklah diberikan kepada kami dalam tempoh 12 bulan dari tarikh 

berlakunya peristiwa yang dilindungi. 

 

[TAMAT] 

